
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 10
L-Erbgħa, 23 ta’ Ġunju, 2010
Il-Kumitat iltaqa' fil-Palazz, il-Belt Valletta, fis-12:50 p.m.

MINUTI 

Il-Minuti tal-Laqgħa Nru. 9 li saret nhar l-Erbgħa 16 ta’ Ġunju 2010, ġew konfermati.

Il-vantaġġi u l-iżvantaġġi li jkollna direttorat tad-Dritt Amministrattiv -  Kontinwazzjoni.

THE CHAIRMAN (Onor. Franco Debono):   Grazzi talli għoġbok tiġi Dr. Bruno.  Fit-tielet laqgħa ta’ dan il-kumitat, tas-7 ta’ April, 2010, kont preżentajt Rapport fuq il-Kodiċi tal-Liġijiet tal-Pulizija.  Il-Kumitat imbagħad kellu jiffoka fuq materji oħrajn.  Imma llum xtaqtek forsi tidħol iktar fid-dettall ta’ dak ir-rapport.  Jekk għandek xi informazzjoni anke storika dwar dan il-Kodiċi tal-Liġijiet tal-Pulizija napprezza jekk tagħtihielna.

DR. VANNI BRUNO:  Ladarba staqsejtuni jiena niftakar lill-Imħallef Wallace Gulia li kien jirrakkonta li l-idea li għandna l-ħames kodiċi u mhux erbgħa kien proprju għax fl-1942 - meta kien hemm l-ewwel Law Revision Commission - kienu ħassew li minflok inkunu bħat-Taljani bil-quattro codici, aħna nkunu differenti biċ-cinque codici.  Dak iż-żmien żgur li kienet anatema li wieħed jikkopja lit-Taljani.  Però dan, in any case naħseb li llum il-ġurnata ħafna minnu ....

THE CHAIRMAN:  Dr. Bruno li forsi huwa importanti anke għal dan il-kumitat huwa l-fatt illi jidher illi aħna allura għandna dan il-kunċett.  Per eżempju l-Kodiċi Ċivili huwa kodiċi komuni għal diversi ġurisdizzjonijiet, il-Kodiċi Kriminali wkoll, imma l-Kodiċi tal-Liġijiet tal-Pulizija, huwa xi ħaġa peculiar għas-sistema tagħna?  

DR. VANNI BRUNO:  Onestament li nista’ nirrispondi huwa dan, illi l-Kodiċi oriġinali tal-Liġijiet tal-Pulizija kien compendium ta’ enabling clauses għall-gvernatur - dak iż-żmien - biex jagħmel regolamenti fuq diversi affarijiet.  Ma nafx jeżistix l-istess ħaġa f’ġurisdizzjonijiet oħrajn.  

L-ewwelnett wara l-Indipendenza dawk il-poteri ġew kollha mxerrdin fil-varji dekasteri, ministeri, eċċ. u llum il-ġurnata naħseb ftit fadal minnu.  Tant hu hekk – kif naħseb almenu – li l-artikli li fadal jistgħu jidħlu liberissimament f’liġijiet oħrajn.  Mhux bilfors fil-kriminal, għax naħseb li ħafna minnhom m’għandhomx jidħlu fil-kriminal ħlief forsi xi partijiet tal-kontravenzjonijiet.  

Naħseb tkun ħaġa importanti li wieħed jagħti speċi ta’ direzzjoni lill-Parlament li ma nibqgħux nemendaw il-Kodiċi tal-Liġijiet tal-Pulizija għax inkella l-pjaga dejjem se tibqa’ tikber.

ONOR. FRANCIS ZAMMIT DIMECH:  Donnu qed naqblu li għandna nipprovaw li dak li fadal ta’ relevanza, naraw fejn joqgħod taħt liġijiet oħrajn.

THE CHAIRMAN:  Fil-fatt hemm ħafna partijiet mill-Kodiċi tal-Pulizija li diġà ġew repealed, bħal per eżempju għandek Of shop keepers, Of clubs, Of theatres, Of sports, għaliex?  Għaliex dawn ġew assorbiti minn liġijiet oħrajn.  

Punt interessanti li qed iqajjem Dr. Bruno huwa l-fatt li bħalissa għaddejja liġi – ma nafx jekk hux qegħda in committee stage – li temenda diversi liġijiet.  Dan il-punt jiena qajjimtu anke fit-Tieni Qari.  Li għandna naraw jekk dik id-disposizzjoni – jidhirli fuq l-annimali – naqbdux u ndaħħluha fil-liġi ladarba aħna qed nissuġġerixxu - u naħseb li dan m’għandux ikun hemm kontestazzjoni dwaru – li dan il-kodiċi jispiċċa kodiċi dissected.  

DR. VANNI BRUNO:  Su due piedi naħseb li dawk id-disposizzjonijiet jistgħu jidħlu fl-Animal Welfare Act.  Jiena niftakar meta kien għadu fil-Korp tal-Pulizija ċertu Pietru Pawl Zammit.  Jiena kont in contact miegħu ħafna biex naraw liema disposizzjonijiet tal-Kodiċi tal-Pulizija nistgħu nitfgħu f’liġijiet oħrajn, eċċ.  Bil-permess ta’ dan is-Select Committee nara kif nagħmel biex navviċinah, għax għandu jkun m’għadux fil-Korp tal-Pulizija.  

THE CHAIRMAN: Mhux problema, nistgħu nibagħtu għalih.

DR. VANNI BRUNO:  He was definitely very helpful.  

THE CHAIRMAN:  Dr. Bruno hawnhekk inti għamilt rapport dettaljat mhux ħażin, u għaldaqstant tista’ forsi tindika eżattament x’sections fadal as we go through them.  Dan biex forsi nkunu nistgħu nibagħtu għal uffiċċjali mid-dipartimenti konċernati, u naraw daqsxejn x’għandhom xi jgħidu u naraw fejn nistgħu ninserixxuhom.   

ONOR. FRANCIS ZAMMIT DIMECH:  Per eżempju x’relevanza għandha Part 3 Of the Law Courts u jekk hemmx bżonn tkun hemmhekk?  Jiena qed nifhimha li għadha still in force.  Għalkemm m’għandix il-kodiċi quddiemi, imma nimmaġina li hi xi ħaġa li tista’ tmur mal-Kodiċi ta’ Organizzazzjoni u Proċedura.  Forsi wieħed irid jeżamina l-artikli hux hekk?  Għax hekk qed nimxi biss fuq titolu.

DR. VANNI BRUNO:  Jiena naħseb li billi naraw it-taqsima għal xiex tirreferi u ma tirreferix naħseb huwa ....  

ONOR. FRANCIS ZAMMIT DIMECH:  Għax hekk qegħdin naraw it-titolu biss.

DR.  VANNI BRUNO:   Jekk tagħtuni daqsxejn ċans, barra mill-comments, inkun nista’ noħroġ kolonna oħra ....

THE CHAIRMAN: Tidħol iktar fid-dettall.

ONOR. FRANCIS ZAMMIT DIMECH:  Kważi kważi jkun aħjar li wieħed jeżamina  dawn li fadal u tiżdied ir-raba’ kolonna, ikun rapport ieħor, u jkollna rakkomandazzjoni ta’ fejn jistgħu jmorru.

THE CHAIRMAN:  Dr. Bruno taħseb li nistgħu naslu b’dak il-mod?

ONOR. FRANCIS ZAMMIT DIMECH:  Bit-titoli nista’ nagħti suġġerimenti, imma trid tara s-sustanza.  

THE CHAIRMAN:  Jiena nixtieq li dan ir-rapport ikun inkluż fl-Ewwel Rapport ta’ ħidma, liema rapport se nippreżentaw quddiem il-Parlament.  

DR. VANNI BRUNO: Il-problema hija mhux billi tgħid iva jista’ jidħol f’liġi oħra.  Trid tara li ma jmurx joħloq xi tip ta’ konflitt jew kontrast f’dik il-liġi li se ddaħħal dak l-artiklu.  Voldieri jieħu ż-żmien tiegħu ovvjament.  

ONOR. FRANCIS ZAMMIT DIMECH:  Naturalment.  Minn naħa l-oħra jekk hemm konflitt, diġà hemm problema għax il-qorti xorta trid tara l-liġijiet kollha.  

DR. VANNI BRUNO:  Ħafna drabi napplikaw il-massima ta’ lex specialis deroga ġenerali.  

THE CHAIRMAN:  Dr. Bruno qed nara per eżempju Of minors and alcohol.  

ONOR. FRANCIS ZAMMIT DIMECH:  Again, su due piedi probabbli tista’ tidħol fil-Kodiċi Kriminali.  

THE CHAIRMAN:  Hekk hu. 

ONOR. FRANCIS ZAMMIT DIMECH:  Imma trid taqraha biex tkun ċert għax nimmaġina li dik hija kontravvenzjoni.

THE CHAIRMAN:  Qed nifhem tajjeb li dawn li hawn f’part A tar-rapport tiegħek, huma dawk li għadhom hemmhekk u huma in vigore fil-kodiċi?

DR. VANNI BRUNO:  Hekk hu.

THE CHAIRMAN: Jekk m’inix sejjer żball - għax tajt daqqa t’għajn - l-ikbar ammont ta’ sections li hemm, jaqgħu taħt Of inhabited areas, Houses and other Tenements.  Dik naħseb hija ta’ natura ....

DR. VANNI BRUNO:  L-Onor. Francis Zammit Dimech żgur jiftakar li żmien ilu, kien hemm abbozz ta’ liġi Regarding Building Regulations, etc. u konna pprovajna nassorbixxu dawn id-disposizzjonijiet.  Voldieri lanqas konna naħsbu li noqtlu l-kodiċi.  

ONOR. FARNCIS ZAMMIT DIMECH:  Safejn naf jien dik l-inizjattiva baqa’ mbagħad isegwiha l-Ministru George Pullicino.

DR. VANNI BRUNO:  M’inix involut, voldieri ma nistax nitkellem.

ONOR. FRANCIS ZAMMIT DIMECH:  Jekk ma waslitx hawnhekk, kollox sew.  Rigward building regulations kien sar xi ħaġa.

DR. VANNI BRUNO:  Jien qed nitkellem naħseb iktar minn għaxar snin ilu.  

ONOR. FRANCIS ZAMMIT DIMECH:  Minn naħa tal-Works kien qed jieħu ħsieb il-Perit Carmelo Mifsud Borg.

DR. VANNI BRUNO:  Naf għal min qed tirreferi.

ONOR. FRANCIS ZAMMIT DIMECH: Wieħed mid-Diretturi fil-Works.

THE CHAIRMAN: Mela allura importanti li nisimgħu lil xi ħadd mill-Ministeru tal-Ministru George Pullicino u naraw x’sar ukoll f’dak is-sens.

ONOR. FRANCIS ZAMMIT DIMECH:  Jiena nagħmel anke verifika.  Għax jekk il-liġi saret, lanqas ħaqq iġġib xi ħadd mill-ministeru biex tara ....

THE CHAIRMAN:  Però jekk saret il-liġi, jew dawn se jiġu nkorporati fil-liġi jew qegħdin duplikati.

ONOR. FRANCIS ZAMMIT DIMECH:  Minn dak il-lat għandek raġun.  

THE CHAIRMAN:  Jiġifieri in ogni modo, xi ħaġa jrid isir minnhom dawn.

ONOR. FRANCIS ZAMMIT DIMECH:  Fi żmieni almenu kienu jsegwuha l-Works Division dirett.  Jiġifieri jew tibgħat għad-Direttur Ġenerali jew għall-Perit Farrugia jew inkella lill-Permanent Secretary Chris Ciantar.

THE CHAIRMAN:  Grazzi lil kulħadd.  Nistgħu naġġornaw għal laqgħa oħra għas-7 ta’ Lulju, 2010 f’nofsinhar.  

Fis-1.05 p.m. id-diskussjoni fuq dan is-suġġett ġiet  interrotta u l-laqgħa tal-Kumitat ġiet aġġornata għall-Erbgħa 7 ta’ Lulju, 2010 f’nofsinhar.

